
“Manman mwen gen laj 86 
ane epi l ap viv poukont li. Li 
gen pwoblèm pou mache. Li 
bezwen èd pou prepare manje, 
pou achte, epi pou sèvis 
transpò pou ale nan klinik 
doktè. Ki kalite èd li kapab 
bezwen?”

“Pitit gason 10 zan mwen 
an gen Myelodisrafi epi li 
bezwen swen pandan 24 èdtan.  
Nou gen swen enfimyè nan 
kay, men pafwa madanm 
mwen ak mwen santi nou 
bezwen pran yon repo. Èske 
gen nenpòt moun ki kapab ede 
nou?”

“Mwen se yon konseye pou 
yon nonm 34 tran k ap soufri 
avèk yon Chòk Twomatik nan 
Sèvo akòz yon aksidan vwati. 
Li itilize yon chèz woulan epi li 
gen yon pèt memwa akoutèm. 
L ap viv avèk paran li yo epi li 
ta renmen viv poukont li ankò, 
men paran li yo pè pou li viv 
san li pa jwenn bon jan sipò. 
Èske gen nenpòt resous ki ta 
ka ede li?”

Kijan mwen kapab 
jwenn èd nan  
NY Connects?
Pou jwenn enfòmasyon ak èd 
nan sèvis ak sipò pandan anpil 
tan, rele pwogram NY Connects 
lokal ou oswa ale poukont ou.

Gen sèvis èd gratis nan lang 
(entèpretasyon ak tradiksyon)  
ki disponib.

Pou jwenn pwogram NY 
Connects lokal ou, ale nan 
sitwèb NY Connects nan: 
www.nyconnects.ny.gov 
oswa rele Liy Èd Biwo Eta New 
York pou Granmoun Aje (New 
York State Office for the Aging) 
nan nimewo: 
1-800-342-9871

NY Connects jwenn  
sipò Biwo Eta New York  
pou Granmoun Aje  
(New York State Office  
for the Aging).

Koneksyon ou nan 
sèvis ak sipò pandan 

anpil tan

CHOICES FOR LONG TERM CARE



Nenpòt moun ki bezwen enfòmasyon 
sou sèvis ak sipò pandan anpil tan:
•  Yon timoun oswa yon adilt ki gen 

yon andikap
• Yon granmoun aje
• Manm fanmi ak moun k ap bay swen
• Zanmi oswa vwazen
• Pwofesyonèl k ap bay èd

Kimoun NY Connects bay sèvis?

Kisa NY Connects ye?
Ou kapab gen anpil konfizyon pou 
jwenn sèvis ak sipò ki kòrèk pou 
satisfè bezwen ou yo.

NY Connects se yon kote ki gen bon 
repitasyon ki ba ou enfòmasyon sou 
posiblite ki genyen si w ap peye pou 
sèvis yo poukont ou, nan asirans, 
oswa si ou kalifye pou yon pwogram 
gouvènman.

Ki kalite èd mwen kapab 
jwenn nan NY Connects?

• Swen Sante nan Kay
• Sipò pou Moun k ap Bay Swen
•  Kowòdinasyon Swen Sante oswa 

Jesyon Dosye
•  Swen pou Pèmèt yon Moun Pran 

Repo
• Sèvis Transpò
• Livrezon Manje nan Kay
• Enfòmasyon sou Asirans Sante
• Ak plis lòt èd

Enfòmasyon

Èd pou jwenn Koneksyon 
nan Swen Sante
Anplwaye NY Connects yo kapab 
ede ou tou konekte ou avèk sèvis ak 
sipò ki disponib yo pandan anpil tan.

Kisa sèvis ak sipò pandan 
anpil tan ye?
Sèvis ak sipò pandan anpil tan (ki 
rele swen sante pandan anpil tan 
tou) gen ladan anpil kalite sèvis ak 
sipò ki kapab ede moun tout laj rete 
endepandan nan lavi chak jou yo. 

Sèvis ak sipò pandan anpil tan se 
sèvis medikal ak sèvis ki pa medikal 
pou ede antreteni oswa amelyore 
fonksyònman ak sante ou chak jou. 
Yo kapab bay sèvis yo lakay ou, nan 
anviwònman ki baze nan kominote 
tankou yon sant pou granmoun aje, 
sant kominotè oswa gadri, oswa 
anviwònman kay moun rete tankou 
Kay pou Viv avèk Asistans, oswa nan 
kay retrèt. 

Konsèy pou Chwa yo
NY Connects ede ou fè chwa ki 
baze sou enfòmasyon konsènan ki 
sèvis ak sipò k ap satisfè bezwen ak 
preferans ou yo.

www.nyconnects.ny.gov


